
IRITZIA Nola aldatuko du coVID-19aren krisiak gure bizitza soziala?

ETXEBIZITZA Alogerekoak, San Inazio eta deustuko etxebizitza sindikatua

PINTXODROMOA Bao asiatikoa otarrainxkarekin eta Oskorri

KuLTuR TXOTX Jon Mirena San Pedro eta Maddi Sarrionandia-Ibarra Olaziregi

Maiatzaren 14an 40 urte bete ziren Martin Zabaleta eta Pasang Temba 
sherpa Everest gailurrera ikurriñarekin iritsi zirenetik. 1980. urtea zen. 

Espedizio hartan Emilio Hernando mendizale deustuarra ere bazegoen, eta 
gaur gogoratzen ditugun argazki gehienen egilea da. 

iritzia

  Artikulua          14 

iri-

II

Deusto Bizirik Merkataritza Elkarteko lehendakariordea da Vicky Portugal 
(Cabezon de la Sal, Kantabria, 1970). Madariaga etorbidean dagoen Stilo 21 
ileapaindegiko jabea ere bada. Covid-19aren pandemiak merkatari txikiengan 

izan duen eraginari buruz mintzatu gara.

Osasun krisia hizketarako gai bakarra bihurtu bada ere, ez da 

apenas aipatu herrialde baten jokabide eredugarria: Kuba, hain 

zuzen. Pandemiari aurre egiteko irlatik etorritako laguntzari ez 

zaio oihartzun handirik eman. Blokeo ekonomikoari blokeo in-

formatiboa ere gehitu behar zaio? Eztabaida genezake Kubako 

hainbat gabezia politikoen inguruan, noski. Eta nongoak ez? Bai-

na ez dauzkat buruan horrelako eztabaidak oraingoan. 

Kontua da, irla medikuntzan superpotentzia bat dela; horixe 

erakutsi digu azken aldian. Bertan 100.000 mediku daude la-

nean: bederatzi 1000 biztanleko (Alemania, Israel edo Estu Ba-

tuetan baino proportzio askoz handiagoa). Pandemia hasi bezain 

pronto Txinara laguntza bidali zuten. Gerora, 1960. urtean sortu-

tako Katastrofeei Aurre egiteko Brigada Internazionalak direla-eta, 

Italiara, Frantziara, Andorrara, Surinamera edo Mexikora heldu 

dira bertako osasun-espezialistak. Haien laborategietan sortutako 

birusen aurkako Interferon Alba 2Ba ere, hainbat herrialdeetara 

bidali dute. Benetan goraipatzeko eskuzabaltasuna.

Txanponaren beste aldean osasun baliabideen lapurreta irakurri  

izan dugu. Italiak Txekiar Errepublikari leporatu zion, Txinatik 

zetorren eta Pragan geldialdia egindako hegazkina bahitzea: mas-

karaz betea. Asiako fabrikatzaileek Afrika eta Hego Amerikako 

herrialdeei ez zizkieten adostutako maskarak saldu, Estatu Batuek 

eta Europak askoz gehiago ordaintzen zutelako. 

Ustezko hautespen naturala? Politika neoliberalek ospitaleak ba-

liabiderik gabe uzten dituzte eta, ondoren, darwinismo soziala 

aldarrikatu: “Presta zaitezte maite dituzun pertsonak galtzeko”. 

Horixe izan zen Boris Jonhsonen aurreneko proposamena. dan Pa-

trickek, Texaseko gobernadoreak, nagusien sakrifiziora deitu zuen, 

bere oinordekoentzat kontsumoaren amets amerikarrak jarrai ze-

zan; Bolsonarok koronabirusaren gripetxoa izendatu zuen batzuen 

ekonomiak aurrera egiteko. Egungo munduko amesgaiztoak.

Osasuna eta negozioa erabat bereiztu behar dira. Nik Kubaren 

jarrera eskuzabalarekin amestu nahi dut gaur.

Pandemiak gogor jo du azken hilabeteotan, osasungintzan lanean 

gelditu gabe dabiltza, eta eskertzekoa da, noski. Baina, noizko 

osasun arreta euskaraduna? Askok esaten du birusaren garaia ez 

dela euskararen inguruko kezkak eta aldarrikapenak mahagaine-

ratzeko unea. Bada, nire ustez bai, eta orain, inoiz baino gehia-

go. Gaixo orok arreta medikua bere hizkuntzan jasotzea osasun 

neurria eta erabakia da. Paziente garenean, ez zaizue iruditzen 

medikuak gure hizkuntza dakienean hobeto sentiarazten gaitue-

la? Gainera, medikuei ere lana errazten zaielakoan nago, hots, 

gaixoen ebaluazioak eta diagnostikoak, beharbada, azkarrago 

egingo lirateke. Esan gabe doa, etxean bakarrik dauden pertsonek 

laguntza medikua haien ama hizkuntzan jaso beharko luketela. 

Halaber, osasun neurriak eta tartean, osasun arreta kudeatzeaz, 

Nekane Murga, Eusko Jaurlaritzako Osasun Sailburua arduratzen 

da, besteak beste. Euskal Herriko kargu politiko publikoa izanik, 

euskarazko osasun arreta bermatzea ezarri beharreko lehenengo-

tariko neurria izan beharko litzateke. Baina, nola jardun osasun 

sistema euskaldunean, herri guztia (administrazioa, osasungin-

tza, hezkuntza, aisialdia, kalea…)  barnebilduko duen plangintza 

linguistiko euskalduna ez bada martxan jartzen? Herrialde bateko 

kargu politikoa izateko herrialde horretako hizkuntza gutxienez, 

jakin behar izatea ezin da hautazko erabakia izan, nahitaezkoa, 

derrigorrezkoa, da. Hautazkoa izatearena Euskal Herrian ger-

tatzen da. 

Egunero irten gara txalo zaparradak jotzera. Bada, egia esan, 

ni aspaldi nekatu naiz. Txaloak nori? Espainiako militarrei gure 

kaleak desinfektatzeko baimena ematen dieten horiei? Hautes-

kundeak antolatzeko denbora duten horiei baina, euskara nor-

malizatzeko plana martxan jartzeko interesik ez dutenei? ETBko 

hizkuntza irizpideak gaztelania hutsez finkatzen dituztenei? Orain 

ez da momentua euskarari buruz eztabaidatzeko. Orain ez da 

momentua, konfinamendu aurretik ere ez zen momentua. Bihar 

izango al da momentua? Nork jakin. Nire partetik, bukatu dira 

txaloak.  

Helene sarasola isazelaia
Ikaslea

Kuba

Maitane Muñoz iturria

iñigo Martinez Peña
Filosofia irakaslea

Bukatu dira txaloak

bilbokoaldizkariak@gmail.com



bilbokoaldizkariak@gmail.com

Zer dela eta etorri zinen euskal 
Herrira?
duela urte batzuk hemengo mutil 
bat ezagutu nuen. denborarekin 
gero eta gehiago hurbildu ginen 
eta urtarrilean hona etortzeko 
aukera suertatu zitzaidan. Labur-
bilduz, maitasunak ekarri ninduen 
hona.

Zertan?
Pazientearentzako arreta ematen 
dut klinika pribatu batean. Egun-
go egoera dela-eta, aldi baterako 
enplegu-erregulazioko espediente 
(ABEE) batean nago orain, jende 
asko bezala.

Zer egitea gustatzen zaizu?
Natura oso atsegin dut eta ahal 
dudan guztietan mendira edo itsa-
sertzera joaten naiz nire txakurra-
rekin ibilaldiak egitera. Lagunekin 
planak egitea ere gustatzen zait, 
kulturarekin lotutakoak zein terra-
za batera joatea zerbait hartzera.

euskal Herriak zuretzako bizile-
ku aproposa dirudi.
Euskal Herria beti iruditu zait oso 
interesgarria eta erakargarria. Bil-
bo hiri ederra da, orduak eman 
nitzake itsasadarrean paseatzen, 
edo Alde Zaharrean, Guggenheim 
inguruan, Artxandan… Ez nintza-
teke sekula aspertuko! Hemengo 

paisaia izugarri gustatzen zait, eta 
jendea. Aitortu behar dut zalan-
tzak nituela euskaldunok hotzak 
eta itxiak izateko duzuen famaga-
tik, baina oso denbora gutxi dara-
mat hemen eta lehenengo momen-
tutik oso ondo tratatua sentitu naiz. 
Beraz, esan dezaket gehien gusta-
tzen zaidana hemengo jendea dela.

gustura, orduan.
Almeriarekin alderatuta, Euskal 
Herria guztiz kontrakoa da, bai 
paisaiagatik eta bai klimagatik 
ere. Oraindik ez dakit ohitu ahalko 
naizen hainbesteko eurira eta hon-
dartzara ia urte osoan ezin joatera. 
Baina horrek bere alde ona du: na-
tura zoragarria da eta arnasten du-
gun airea oso garbia. Inoiz ez dut 
paisaia hain berderik ikusi!

konfinamendua etxetik urrun 
igarotzen ari zara.
Gertuko jendearen falta handia 
sentitzen ari naiz, batez ere une 
gogor hauetan haiekin ezin nai-
zelako egon. Baina, bestalde, he-
mengo lagunekin oso gustura eta 
babestuta sentitzen ari naiz, zortea 
dut horregatik.

Desberdin eragin du itxialdiak 
leku batean zein bestean?
Bai. Almerian kutsatu gutxiago dau-
de eta nire inguruko denak ondo dau-

de, horrek asko lasaitu nau. Hango 
klima epela dela-eta, taberna eta 
jatetxe gehienek terrazak izan ohi 
dituzte eta pixkanaka normaltasun 
berrian sartzen ari dira.

inoiz bueltatzeko asmoa duzu?
Noski, ez dut ideia hori inoiz baz-
tertu. Han ditut nire lagun eta se-
nide guztiak. Almeria maite dut, 
hango eguzkia, hondartzak…  sor-
terriak asko tiratzen du! 

almeria eta euskal Herriaren ar-
tean alde handia dagoela diozu, 
zerk harritu zaitu gehien?
Lehen esan dudan bezala, paisaia 
hain berdea ikusteak txundituta 
utzi ninduen. Belardietan hainbes-
te animalia ikusteak ere asko ha-
rritu ninduen, sekulako erreporta-
jea egin nien lehenengo egunean 
behiei!

euskara ikasteko asmorik duzu? 
Norbait euskaraz hitz egiten en-
tzuten dudan bakoitzean zera 
pentsatzen dut: izugarri gustatuko 
litzaidake hizkuntza hori hitz egin 
ahal izatea, liluratu egiten nau! 
Nire bikotekidea irakaslea da eta 
konfinamendua oinarrizko euska-
ra klaseak hartzeko aprobetxatu 
dugu. Nolanahi ere, espero nuena 
baino gehiago kostatuko zaidala 
uste dut, kar-kar.

ana Parron Fernandez

Jatorria: Adra, Almeria
bizitokia: San Ignazio
lanbidea: Pazientearentzako laguntza sanitarioa “gehien gustatzen zaidana hemengo jendea da” 

gurera etorriak



Maiatzaren 14an 40 urte bete ziren Martin Zabaleta eta Pasang Temba sherpa Everest 
gailurrera ikurrinarekin iritsi zirenetik. 1980. urtea zen. Sei urte lehenago ere Tximist 
espedizioa saiatu zen munduko mendirik garaienera iristen. Espedizio hartan Emilio 
Hernando mendizale deustuarra ere bazegoen, eta gaur gogoratzen ditugun argazki 
gehienen egilea da. Espedizio hura gogoratzeko, Everesten bezala, Euskal Herriko 

mendietan ikurrina erakutsi zuten maiatzaren 16 eta 17ko asteburuan, eta Pagasarrin 
Emilio Hernando mendizalea omendu zuten. 2013an hil zen Emilio.

testua: Patxi Gaztelumendi eta Olatz Arregi argazkiak: Emilio Hernandoren bilduma

erreportajea
Deustuar bat Everesten

euskal esPeDiZioa eVerest gailurrean
eMilio HernanDoren argaZkietatik gogoratZen

Horregatik Hernandotarren etxean, maiatzaren 
14a beti oso egun berezia izan da. Horrela 
kontatzen digute Julenek, Gontzalek eta Pe-
llok, Emilio Hernandoren semeek. “Guretzako 
maiatzaren 14an beti izan da oso berezia, eta 
horrez gain, 13a aitaren urtebetetze eguna 
zenez, bi egun jarraian genituen ospakizune-
tarako” gogoratzen du Julenek. Everesteko 
kanpamenduko “Zorionak” pankarta, Emilio 
Hernandori gailurra egin bezperan jarritakoa 
da berez, gerora -eta erreportaje honetan ber-
tan ikusten denez- ezaguna egin izan dena. 
40 urtez ospatu izan dute maiatzaren 13a eta 

14a, eta orain ere aita gogoratuz -2013an hil 
zen- ospatzen dute bere eguna eta Everesteko 
gailurrarena.

“Etxean beti entzun izan dugu espedizio hori 
talde bat izan zela, eta talde lana zela nagusi, 
guztiek lana berdin egiten zutela, ez zegoela 
espedizio bururik” gogoratzen du Hernandotar 
gazteak. “Everest gailurrera saiakera ezber-
dinak egiteko ere taldeka banatzen ziren” eta 
batek ezin bazuen, beste taldea saiatzen zen 
gero. Martin Zabaleta gailurra egiten saiatu 
aurretik, Garaioa nafarra izan zen tontorretik 

gertuen egon zen mendizalea, maiatza hasie-
ran. “Baten indarra, bestearen esperientzia 
edo jakinduria, guztia neurtuz osatu zituzten 
talde ezberdinak helburua lortzeko”.

Guztira 12 espediziokide izan zituen 1980ko 
euskal saiakera horrek, eta orduko Emilio 
Hernandoren argazkietan eta Agur Everest 
Larruquert zinemagilearen filmean ikusten da 
lanak zelan banatzen zituzten, sukaldekoak, 
horniketa, gutunak, kanpamenduak prestatu, 
garraioa… guztia denen artean partekatzen 
zuten. Horrez gain ardura berezi bat izan zuen 
Emilio Hernando deustuarrak. “Egunerokoa 
idaztearen ardura zeukan gure aitak -gogo-
ratzen dute etxekoek- eta oraindik irakurgai 
dauden testu gehienak berak idatzitakoak 
dira”. Idatzi ez ezik, Hernandoren begiek ar-
gazki kamerarekin hartutako erretratuak dira 
historia egin dutenak. Gaur eguneko espedi-
zioekin alderatuta, “talde lana eta talde izaera” 
nabarmentzen dute Euskal Espedizioa gogora 
ekartzen den bakoitzean. 

Antsotegi hotela erakustoki
“Etxean argazki piloa daukagu -diosku Julen 
Hernandok- eta horrez gain garai hartako 
erropa eta traje osoa ere gordeta daukagu”. 
Gaur egun Hernandotarrek aitak erosi eta 
konpondutako Etxebarriko Antsotegi hote-

la kudeatzen dute. “Aita maitemindu egin zen 
errota honen historiarekin, erosi, konpondu eta 
hotela jarri genuen martxan. Hotelean erakusgai 
ditugu orduko argazkiak, Espedizioko erropa eta 
jantziak, oroigarriak eta Deustuko jende guztia 
gonbidatzen dugu hori ikustera pasatzeko, be-
netan gogoratzeko moduko gauzak dira eta”.

Gontzal, Pello eta Julen ari dira gaur egun hote-
lean lanean, eta “poz pozik erakutsi eta azalduko 
dizuegu dena, sasoiko erropak, irudiak eta lor-
penak ditugu berton”. Hotelean bi espedizio ez-
berdinetako bi maniki dituzte. “Batean 1980ko 
erropak ageri dira, eta bestean tVEko “Al filo de 
lo imposible” saioarekin egindako 1987ko espe-
dizio batekoa. “Erropa hori gordetzen dugu, eta 
erakusgai dago”. Aldaketa nabari da, zortzi urte 
besterik ez badira ere. Askoz gehiago gaurko 
teknika eta baliabideekin ikusita. Hori ikusteko 
gonbitea egiten dute berriro Antsotegi hoteleko 
hernandotarrek: “Ardo batekin, gustura berba 
egingo dugu Everesteko espedizioaz eta aitaren 
kontuez”. 

Anaiek bizitza erdia eman dute mendiarekin 
lotuta eta lanean. “Mendiko Etxea dendan lan 
egiten genuen aitarekin -gogoratzen du Gon-
tzalek- eta Julen anaia mendiko gida da”. Ho-
teletik bertatik mendiko giden enpresa bat sortu 
dute, inguruan bidaiak eta txangoak egiteko. 

“espedizio 
hori talde 
bat zen,
ez zegoen 
espedizio 
bururik”

erreportajea Deustuar bat Everesten

Puenting, espeleologia, arroilak… guzti hori 
eskaintzen dute. “Gu txikitatik beti mendira 
joaten ginen, eta hortik dauzkagu naturaren 
inguruko baloreak, bizipenak, eta horren alde 
egiten dugu guk, noski baietz” baieztatzen du 
Gontzal Hernandok. Hhotela bera, “mendira 
begira” dagoela azpimarratzen du Emilio Her-
nandoren semeak. 

Liburu-denda Deustun
Emilio Hernando mendizale amorratua zen. 
Espedizio asko antolatu zituen, munduko 
zein Euskal Herriko hamaika lekutara. Baina, 
Hernando gogoratzen dutenek, bere izaera 
ekintzailea azpimarratzen dute sarritan. Se-
meek ere akorduan dituzte bere aitaren lor-
penak eta ahaleginak. Emilioren aitak 1967an 
liburu-denda bat zabaldu zuen Deustuko 
Madariaga kalean, gogoratzen du Gontzal 
Hernandok, Emilioren seme zaharrenak. 
Gero Emilio bera mendiari lotutako liburuak 
saltzen hasi zen bertan. “Sasoi batean, men-
dia ikusteko liburu-denda berezi bat bilakatu 
zen; eta gero Mendiko Etxea sortu zuenean, 
mendiari lotutako gauza gehienak dendara 
eraman zituen”. Gaur egun liburu-dendak 
eta kafetegiak batera ikustea oso gauza mo-
dernotzat daukagu, baina orduko Hernando 
liburu-dendak, ondoan kafetegia zeukan, eta 
leku berean ordaintzen ziren albo bateko li-
buruak eta besteko kontsumizioak. Horrela 

gogoratzen dute aspaldiko deustuarrek ere, 
liburu-dendara sartu eta kafe usain gozoak 
ongi etorria ematen zien bertaratutakoei.

Felix, Emilioren anaiak, urte luzez egin zuen 
lan bertan eta oroitzapen politak gordetzen 
ditu liburudendari buruz. “Gure gurasoent-
zat liburudenda bilgune bat zen, lagunartean 
ibiltzea oso gogoko zuten, eta bertara jende 
asko hurbiltzen zen kafe bat hartzera eta so-
lasean aritzera. Everesteko espedizioa intent-
sitate handiz bizi izan zen Deustun, eta ho-
rren harira are eta jende gehiago hurbildu zen 
dendara espedizioari buruz galdezka. Emiliok 
berak ere harremanetarako gaitasun handia 
zuen, jendea erakartzen zuen eta bere pasioa 
zen mendizaletasuna lau haizetara zabaltzen 
zuen”. Felixek ondo gogoan du Everesteko 
gailurrera heldu ondoren, Martin Zabaleta eta 
kike de Pablos espediziokideek liburuden-
dara egindako bisita “egun polita izan zen”. 
“oraindik ere Deustuko kaleetatik noala, ba-
dago jendea gelditu eta -aizu, zu Hernando 
liburudendakoa zara- esaten didana. Gauza 
ederra da hori” aipatzen digu Felixek. 2005. 
urtean itxi zituen ateak Hernando liburuden-
dak.

Aitaren orduko oroitzapenak datozkio se-
meari: “Ikastoletara joaten zen, euska-



razko liburuak eskuratzen zituen, Durangoko 
azokako esperientziaz ere asko hitz egiten zi-
gun, beti sekulako hotza pasatzen zutela han, 
eta nahiz eta erdalduna izan, beti euskal kul-
tura bultzatzen aritzen zen eta hiru aldiz aha-
legindu arren ez zuen lortu euskaraz berba 
egiterik”, kontatu digu semeak, euskara polit 
eta ederrean. “Aita izatea baino zailagoa zen 
berarentzat euskara ikastea”, gogoratzen du 
Gontzal Hernandok. 

Mendiko etxea
Aipatu dugunez, 1980an lortu zuen Euskal Es-
pedizioak Everest igotzea. Mendizaletasunak 
arrakasta itzela zeukan orduan. Bilbon baina, 
ez zegoen espezializatutako dendarik, materiala 
erosteko, arropa, botak edo irakurgaiak. Emi-
lio Hernandok 1983an zabaldu zuen Mendiko 
Etxea Autonomia kale erdian. 30 urtez lan egin 
zuen bertan. Alde Zaharreko Somera kalean ere 
denda txiki bat ireki eta sasoi hartako mendizale 
guztien topaleku bilakatu ziren. Emilio 2013an 
hil, eta hurrengo urtean semeek denda itxi be-
harra ikusi zuten. “krisiak gogor jo zuen, heda-
dura handiko saltokiek ere dena txikioi sekulako 
kaltea egin ziguten, eta era horretako dendek 
ezin zuten iraun”.

“Aitak bazekin denda itxi beharko zuela noiz-
bait, eta hotela antolatzeari ekin zion, baina 
ordurako Mendiko Etxea oso denda garran-
tzitsua izana zen, ez soilik Euskal Herri mai-
lan, penintsulan ere garrantzitsuenetakoa 

izan zela esango nuke”, dio Gontzal Hernandok, 
urte luzez Mendiko etxean ere lanean aritutako 
semeak. Mendigoizaleen kabi bezala gogoratzen 
dute orduko mendizale eta espedizio ezberdine-
tako kideek. “Denda baino zerbait gehiago zen, 
mendizaletasuna bizi genuenon txokoa”, dakar 
gogora Hernandok. 

antsotegi burdinola
1413. urtean eraikitako baserri batetik hitz egin 
digute Hernandotarrek. Bertan dago Antsotegi 
hotela. Markina ondoko Etxebarri herrian. 1735. 
urtean Europa mailako bigarren burdinola han-
diena sortu zen bertan. Beranduago burdinola 
errota bilakatu zen. “Antsotegi errota bezala eza-
gutzen dute askok, baina berez hasieran burdi-
nola izan zen”, zehaztu du Gontzal Hernandok, 
aitak ikertu eta bereziki maitatu zuen historiako 
pasarteak gogora ekartzean. “Aitak denda txi-
kien egoera ikusita, ostalaritzara jauzia egitea 
erabaki zuen, mendiko aterpe edo hotela mon-
tatzea ere izan zuen buruan, baina azkenean 
gaur egun ezagutzen dugun hotel eta jatetxe 
hau jarri genuen martxan”. Hotela eta jatetxea 
da, baina kultur erreferentzia bat ere bada gaur 
egun Antsotegi; hitzaldiak egiten dituzte, mendi 
espedizioei buruzko solasaldiak, arte erakus-
ketak… denetarik. Everest, Euskal Espedizioa, 
Emilio Hernando eta berak emandako onenak 
ezagutu eta bizitzeko aukera bat, 40 urte be-
randuago. Hernandotarrek irakurle guztiei egin 
diete gonbitea. Esperientzia ona izango da hau 
ere, ziurrenik. 



eskola konFinaMenDu garaian

Nerea eskolako atetik sartu da. Nerea@
deustulhi.es-ek bere ordenagailua piztu 
duen momentu berean. 

Lehenik eta behin, irakasle gelara jo du 
Nereak, gaurko gertakarien berri iza-
teko; nerea@deustulhi.es-ek emaileko 
postontzia irekitzen duen artean, mezu 
berriren bat al dago? Hezkuntza Saileko 
agindu berriren bat …?

Behin irakasle zein zuzendariarekin hitz 
eginda, bere ikasgelako bidea hartu du 
eskaileretan gora. nerea@deustulhi.es-
ek, aldiz, classroom ireki berri du bere 
pantailan. Biek ikasleak agurtu dituzte 
aurpegi alaiz, aurrez grabatuta zein ana-
logikoan.

Ikasleek oihu eta algaraz eman diote 
ongietorria Nereari, gerturatuz eta be-
sarkatuz; baina nerea@deustulhi.es-i 
egun on soil bat idatzi diote gelako txa-
tean, halere ez du poztasunik galdu ha-
riaren beste muturrean daudela jakinda.

Hau da Deustu Eskolako eta Euskal 
Herriko eskola guztien egungo egune-

eskolak
Deustuko Eskola

testua eta argazkiak 
Deustuko Eskola

rokotasuna. Egoera berri honek, oso 
denbora gutxian, gure lan egiteko mo-
dua goitik behera aldatzera behartu 
gaitu.  Bidea ez da batere erreza izan, 
baina hezkuntza langileok elkarlanean 
jardunez aurrera egitea lortu dugu. Es-
kola batzuetan, gurea barne, arrakala 
digitalak eskola arteko ezberdintasunak 
areagotu ditu eta ikasleen tresna digi-
talen ezak ikasleekin lan egiteko beste 
modu batzuk bilatzera derrigortu gai-
tu, paperez, Whatsapp taldeak osatuz, 
eskolako blogean zereginak eskegitzen 
e.a. Gure artean elkarri lagunduz eza-
gutzak eta materialak konpartituz… ara-
zoei aurre egin diogu.

Eskolak ere ahalegin ezberdinak egin 
ditu tresna digitalak ez daukaten 5. eta 
6. mailetako ikasleei maileguan esko-
lakoak uzten edo internet konexiorik ez 
daukatenei SIM txartelak ematen.

Hezkuntza langileok egun gutxietan 
teknologia digitalean aditu bihurtzera 
behartuta ikusi ditugu geure buruak. 
orain, bloggeroen  moduan, plataforme-
tan egunero edukiak igotzen gabiltza. 

Youtuberren antzera, bideoak 
grabatzen ematen dugu den-
bora. Zerbitzu tekniko Saile-
koak bagina bezala, ikasleen 
arazoak konpontzen gaude 
momentu oro. Eta, garrantzi-
tsuena, nahiz eta urrun egon 
ikasleen eta haien familien 
ondoan egoten ahalegintzen 
gara beti. Animoak emanez, 
familiak eta umeak lasaituz 
eta, azken finean, haiekiko 
hurbiltasun hori eten gabe, 
beti laguntzeko prest.

Eskola guztietan bezala, 
Deustuko Eskolak esfortzu 
handia egin du ikasle guztiek 
haien ikaste prozesuarekin ja-
rrai dezaten, inor atzean geldi 
ez dadin. Eskolako txikienekin 
denetariko jarduerak egin di-
tugu. Haur Hezkuntzako ikas-
leek hainbat jolas eta erronka 
ezberdin egin dituzte, gaine-
ra zientzialari eta sukaldari 
profesionalen antzera jardun 
dira. Ekintza guzti hauek gra-

batu eta eskolako blogean 
igo ditugu. Gainera, Haur 
Hezkuntzako irakasleak ipuin 
kontalari birtual bihurtu egin 
dira. Familien telefonoak ere 
eskura izan ditugu harreman 
afektibo-emozionala, hain ga-
rrantzi handikoa adin hone-
tan, mantentzeko.

eta zer gertatzen da 6 eta 7 
urteko umeekin? 

teknologia berrietan hasta-
pena emanda badute ere, 
ez dira autonomoak ordena-
dorean ibiltzeko, plataforma 
digitaletan murgil-tzeko... eta 
idazketa prozesua haien adi-
nean oso garrantzitsua da. 
kasu honetan ere, irakasleek 
ahalegin handiak egin dituzte 
ume guztiei lanak helarazte-
ko, bi eratan, eskolako bloge-
tik alde batetik, era digitalean, 
baita paperean ere, denok 
lanak egiteko aukera izateko.   
Era berean,  familiekin harre-

mana mantentzeko, beti dago 
e-maila eta telefonoa. Irakas-
leok alde batera utzi   dugu 
gure ordutegia umeak gu-
gandik hurbil sentiarazteko, 
eta egoera honek ahalik eta 
eragin gutxien izateko haien 
ikas-prozesuan.

Egoera honek agerian utzi 
du zeinen garrantzitsua den 
hurbiltasuna, eskolako egu-
nerokotasuna, alegia. Alderdi 
akademikoa alde batera utzi-
ta, azken egunotan azaleratu 
da eskolaren ezinbestekota-
suna haurren garapen proze-
suan.

koronabirus deituriko izaki 
txiki honek mundua geldi-
tzea lortu du, bai, baina ezin 
izan du hezkuntzan lan egiten 
dugun pertsona guztion lana 
gelditu. Ezta lortu ere irakas-
kuntzari, hezkuntzari, eskola-
ri eta batez ere gure ikasleei 
diegun maitasun hori etetea.

maturik ontziratu zituzten Ameriketarantz. 

XVIII. mendetik aurrera karibe aldeko kolonietan 
plantazioen sistema nagusitu zen. Hiru ezauga-
rri zeuzkan: plantazioak ordena zurruneko eta 
egitura konplexuko produkzio-guneak ziren, 
langile moduan esklaboak erabiltzen zituen eta 
produkzioa, berriz, Europako merkatuari begira 
bideratuta zegoen, azukre, kotoi, kakao eta ta-
bakoa, batez ere. uharte guztien jabe egin zen 
sistema hori, baina emaitzarik ikusgarrienak 
Jamaikan, kuban eta, batez ere, Haitin era-
gin zituen. Etekin izugarrien abaroan, Europa 
atlantikoko portuak, Ginea eta Angola arteko 
kostaldea eta Ameriketako plantazioak (karibe 
eta Ingalaterra Berrikoak) lotzen zituen sarea 
munduaren ardatza bilakatu zen, eratzen ari 
zen sistema kapitalistaren hauspo nagusia. 

Euskaldunak ere beltz-tratularien artean ibili 
ziren. Eta ez gutxi. Beharbada Pio Baroja izan 

Ez da askotan aitatzen esklabo-merkataritza Euskal Herriko historia jorratzen 
dugunean. Baina izan, bazen, eta deustuarrak nahastuta ibili ziren. Bai, euskaldunak 

ere beltz-tratulari ibili ziren eta batzuk ondo aberastuta atera ziren.

behin batean
Deustualdea historian zehar

testua: 
Hektor ortega

beltZ-tratulariak (i): biZkaia, louisiana 
eta PeDro goossensen saiakera

Esklabotzaz jardun ginen aspaldi baten 
(PrESt! 65. zenbakia). orduan deustuarrak 
esklabo ikusi genituen Afrika iparraldean, bai-
na agindu genuen esklabo-tratulari ere ikusi 
beharko genituela, txanponaren bi aldeak eza-
gutu zituelako gure herriak. oraingoan alderdi 
motzarekin gatoz. 

Esklabotza historian zehar oso zabalduta egon 
da eta, zer esanik ez dago, ez du eduki zer ikusi-
rik pertsonaren azalaren kolorearekin. Azken 
bostehun urteotan, azal kolore guztietako eskla-
boak izan dira munduan, izan Gineako beltzak, 
Ingalaterrako zuriak, cantoneko txinatarrak edo 
deustuarrak. Eta egia da, halaber, kolore ho-
rietako gehienek ere ordezkariak izan dituztela 
esklabo-merkatarien artean. Baina esklabotza 
guztien artean, XVIII-XIX. mendeetan Afrikako 
beltzei ezarritakoa izan daiteke atalik latzena, 
hala ezaugarri gogorrenak eduki zituelako nola 
kopuruagatik: hamalau milioi lagun girgiluz za-

Esklaboak beharrean Karibeko plantazio baten. 1823.

Sasoi hartan bertan eskuratu zituen Espainiako 
erregeak Nueva orleans eta inguruko lurral-
deak, Frantziako koroak utzita Parisko hitzar-
menaren ondorioz (1763). Bizkaiak kolonia 
populatzeko eta defendatzeko proposamena 
egin zion, merkataritza trafikoaren monopo-
lioaren truke. Baina Louisianaren garapen eko-
nomikoaren gakoa ez zuten ahaztu. Zirriborro 
baten aitatu zutenez, ondoko konpromisoa har-
tu behar zuten: “introducir en la colonia veinte 
mil negros si fueren nezesarios por quanto de la 
labor de estos depende su riqueza”. 

Horra hor Bizkaiko erakundeak esklabotzaren alde 
lan egiteko prest. Hain prest ezen beltzak eraman 
behar zituen konpainia ere eratzen hasi baitziren, 
Pedro Goossensen eskutitzetan ikus daitekeen 
bezala. Henri Pouillard merkatari frantsesarekin 
batera, Louisianara hornidurak eta esklaboak era-
mateko konpainia sortu nahi izan zuen. 

Pedro Goossens ez zen edonor. Bilbotarra 
jaiotzaz, Frantzian egin zuen bizitzaren parte 
handi bat eta hango errege ministro aritu zen, 
baita merkatari, hornitzaile eta bankari ere, 
gehienbat Quebec eta Errusiarekiko harrema-
netan. ostean Espainiako korroaren zerbitzuan 
jardun zuen. Aitatzen dugun sasoi honetan ber-
tan (1766-1770), Madrileko Gorteko ogasun 
ministro zebilen, harik eta gaixorik, Deustuko 
bere etxaldera erretiratu zen arte. Bertan hil 
zen, Zerbezeria jauregian alegia. Gaur Botika-
zar institutua da.  

Louisianako konpainiaren proiektua ez zen gau-
zatu. Bizkaiko erakundeek ez zuten esklabotza 
sustatu eta Pedro Goossens, orduko hartan be-
hinik behin, ez zen beltz-tratulari aritu. Beste 
batzuk hartu zuten  bere gain ardura hori... eta 
beltzen lepotik sortutako aberastasuna.  

da literaturan ondoen jaso duena, Pilotos de 
altura nobela gogoangarrian. Historia ikerketek 
ere argia ekarri dute. Horrela jakin dugu, esate 
baterako, Gasteizko Arte Ederretako Museoa 
eta Zulueta jauregi dotoreak zor zaizkiola Julian 
Zulueta Amondo arabarrak (1814-1876) beltz-
tratulari moduan lortutako dirutzari. 

Jose Antonio Aspiazuk gai honen gaineko zazpi 
kontu gehiago atera zituen Esclavos y trafican-
tes. Historias ocultas del País Vasco liburuan. 
Esate baterako, Ziburuko Joanes Haristoiren 
kasua, ezizenez Hamaikabeatz, XVII. mendea-
ren lehenengo erdian esklabo-merkataritzan 
bazebilena. Edo 1617. urtean Donostiako tri-
nidade kalean egin zuten beltz esklaboen sal-
menta publikoa. 

Goossens eta Louisiana
Euskaldunen inplikazioa gero eta handiagoa 
bilakatu zen beltz-tratularitza XVIII. mendeko 
mundu-ekonomiaren ardatza bilakatu ahala. 
Mende horren amaieran eta XIX. mendearen 
hasieran kuban esklabo-merkataritza euskal-
dunen monopolioa zen, harik eta katalanak ne-
gozioan buru-belarri sartu ziren arte. Bonifacio 
Gonzalez Larrinaga (1755-1828) bilbotarraren 
konpainiak, esate baterako, 9.000 afrikar eskla-
bo sartu zituen kuban sasoi hartan.  

Euskal Herriko Adiskideen Elkartekoa zen Gon-
zalez Larrinaga. Beste bilbotar elkartekide bat, 
Pedro Francisco Goossens (1702-1775), aurre-
koa bezala, beraz, ilustratu peto-petoa, Argien 
Mendearen ordezkari aratza, ez zen batere uzkur 
agertu esklabo-trafikoaz baliatzeko orduan. 
1764-1766 urteetan Louisianan aritu behar zen 
konpainia eratu nahi izan zuen Bilbon, Bizkaiko 
Jaurerriaren eta kontsulatuaren (merkatari eta 
ontzijabeen elkartea) babesarekin.

13maiatza  prest!  213



bat egiten hasi dira 0-14 urte bitarteko haurrak 
dituzten familien beharrak identifikatzeko eta ir-
tenbideak eraikitzen hasteko. 

“alternatibak eskaini behar dira”

Itziarrek lau urteko alaba du, Nora. Hasiera zaila 
izan zela aitortu digu. “Bikotea eta biok telelana 
egiten ibili gara lehenengo egunetik”. Bera infor-
matikaria da eta Sebastian, Noraren aita, kimikaria. 
Familia kanpoan dute, Donostian batek eta Holan-

Zer egin haurrekin helduek lantokira joan behar du-
tenean? Nola uztartu hainbat eskoletatik heltzen ari 
den  “gainean egon behar zarete” hori, norberaren 
telelanarekin? Nola esan baietz orain suertatzen ari 
diren lan prekarioei, amama, semeak edo alabak 
zaindu behar badituzu? Instituzioek zergatik ez dute 
honetaz hitz egiten?

Badira berrogeialdia hasi zenetik, malabareak egi-
ten dabiltzan familiak. Deustuko laguntza sarea ere 
ohartu egin da horretaz, eta dagoeneko diagnostiko 

artikulua
Zaintza

testua: Nerea olaziregi

Bizitza eta zaintza erdigunean jarri behar dira. Osasun krisiak argi utzi digu. 
Konfinamenduaren hasi hasieratik, produkzioarekin jarraitzea izan da Eusko Jaurlaritzaren 

kezka nagusia. Fase bakoitzaren zehaztapen guztiak ematen dituzten bitartean, ez dute 
oraindik azaldu nola bateratu daitekeen lana eta zaintza. Ikusten ez dena ez da existitzen. 

Eta emakume aurpegia duenean, are gutxiago. 

ZaintZa eta lanak uZtartZen 
DituZten Malabaristak

Itziar familiarekin

ZaintZa eta lanak uZtartZen 
DituZten Malabaristak

dan besteak. “umeak arreta handia eskatzen zuen eta 
nire ondoan jartzen nuen zerbait egiten nekatzen zen 
arte”, azaldu digu Itziarrek. “tarteka telebista ikustea 
uzten nion, euskara ahaztu ez zezan”. 

 Etxeko egoera ez da asko aldatu baina ohitu egin dira. 
orain Itziarrek lantokira  joan behar du astean birritan 
eta Sebastianek etxetik jarraitzen du beharrean. Etxeko 
lan jardunaldia luzatu behar izan du Itziarrek. “Etxean 
denbora gehiago galtzen dut edo hobe esanda, beste 
gauza batzuetarako erabili behar dut”. Lauretan amaitu 
beharrean, seiak aldera amaitzen dut lana. “Momentuz 
moldatzen gara”, dio Itziarrek. “Sebastianek askatasun 
handiagoa du lanean nik baino, lantokira joatera be-
hartuz gero, gure egoera azalduta, berarekin malguak 

izango direla uste dut eta alternatibaren bat es-
kainiko diotela”. umea egoera berrira egokitu da, 
“eskolak eta lagunak asko botatzen ditu faltan”,  
dio Itziarrek.
 
Enpresek  familiei aukera gehiago eman behar di-
zkietela uste du. “Bestela ezinezkoa da. Zein da 
irtenbidea? Aitita-amamengana itzultzea? Hori ez 
da ona”.
 
“beldur naiz”

Belenentzat ere, berrogeialdiaren hasiera oso 
gogorra izan zen. Alarma egoera hasi eta aste-
betera bere senarrari ebakuntza bat egin behar 
izan zioten. Lau urteko alaba du eta egunero 
irten behar izan da lanera, adineko pertsona bat 
zaintzera. Lehenengo asteetan, lantokitik ospi-
talera eta handik etxera. “Eskerrak 20 urteko 
beste alaba bat dudan eta nire ahizpa gurekin 
bizi den, beraiek arduratu dira txikia zaintzeaz”, 
azaldu digu irribarretsu. 

Ez dute familia gehiagorik hemen. Berea Nika-
raguan dago eta senarrarena Perun. “umeak 
hasieratik ulertu du egoera, oso heldua da eta 
oso ona. Hala ere, gogorra eta estresagarria izan 
da denontzat, baina ni oso positiboa naiz eta 
aurrera egiten dut beti”. 

orain egoera aldatu egin da. Senarra bajan dago 
eta Belenek goizez baino ez du lanera joan be-
har. Hala ere, zaintzen ematen du egun osoa 
eta aitortu digu ez duela astirik bere burua zain-
tzeko. kezkatuta agertu da etorkizunarekin eta 
faseen kontuarekin oso galduta dabilela esan 
digu. “Ez dakit zer egin dezakedan eta zer ez. 
Ez naiz ausartzen kalera familiarekin ateratzen. 
Amaren egunean, senarra eta biok txikiarekin 
atera ginen ospatzera eta isuna jarri ziguten eta 
orain beldur naiz”. 

Ana Belen, alaba eta senarrarekin

Deusto Bizirik Merka-
taritza Elkarteko lehen-
dakariordea da Vicky 
Portugal (Cabezon de la 
Sal, Kantabria, 1970). 
Madariaga etorbidean 
dagoen Stilo 21 ileapain-
degiko jabea ere bada. 
Covid-19aren pandemiak 
merkatari txikiengan 
izan duen eraginari 
buruz mintzatu gara.

 berbetan
VIcky PortuGALekin

“Auzokideek gertuko komertzioan erosketa       egitea da ataka honetatik ateratzeko gakoa”

 Deusto Bizirik elkarteko lehendakariordea

“espero dut 
merkatari 
txikien aldeko 
babesa 
denboran zehar 
mantentzea” 

nola eragin du covid-19ak Deustuko merka-
taritzan?
oraindik zehazten zaila da. Martxoaren 
14an denda eta saltoki gehienek jardue-
ra gelditu behar izan zuten, elikaduraren 
sektorekoek izan ezik. orain pixkanaka 
jarduera berpizten ari da, baina denda-
ri askok zailtasunak izango dituzte berriz 
irekitzeko. 

Honen aurrean, zer neurri hartu ditu Deusto 
bizirikek?
uneoro instituzioekin eta merkatariekin 
elkarlanean aritu gara, azken horiek ja-
kin zezaten zeintzuk ziren eskura zituzten 
aukera eta dirulaguntza guztiak.

laguntza horiek nahikoa izango dira merka-
tari txikientzat?
orokorrean, eman dituzten laguntzak en-
presek dituzten gastu finkoei aurre egiteko 
izan dira. Bi hilabete daramatzate diru-
sarrera gabe eta denek ez dute nahikoa 
aurrezkirik gastu horiek ordaintzeko.

eta langileei, nola eragin die?
Esango nuke itxi behar izan duten salto-
kien ehuneko ehunak aldi baterako enple-
gu-erregulazioko espedientea egin duela.

betiko itxi behar izango duten saltoki asko 
dago?
Beldur hori badaukagu, ez ote den han-

diegia izango pertsiana berriz ireki ezingo 
duten enpresa txikien kopurua.

azkenaldian merkatari txikien aldeko mezuak 
ugaritu dira. eragina izango du bertoko salto-
kietan.
Denboran mantendu egiten bada, bai. 
Deustun beti egon da denda txiki ugari 
eta bertan erosteko ohitura. Egia da azken 
urteetan gero eta gehiago erosten dela In-
ternetez eta saltoki handietan, baina krisi 
honetan berriro piztu da gertuko merka-
taritzaren aldeko babesa. Ez dakit mu-
gikortasuna murriztu delako edo auzokoa 
laguntzeko grina piztu zaigulako izan den, 
baina igoera nabaritu egin da. Espero dut 
hau denboran zehar mantentzea.

kanpainarik egin duzue honekin lotuta?
Alarma egoera ezarri zenetik horretan ga-
biltza. konfinamenduan ezarri zenean za-
balik zeuden saltokien zerrenda egin ge-
nuen, orain bideo bat argitaratu berri dugu 
Deustuko dendariekin, merkatariei aurpe-
gia jartzeko. 

Zuen ustez, zein da ataka honetatik atera-
tzeko gakoa?
Auzokideek gertuko komertzioan egitea 
erosketak. “Normaltasun berrira” iristen 
garenean jendeak enpresa handietan eta 
online erosten jarraitzen badu, ezingo di-
tugu gure dendak zabalik mantendu.

testua: PrESt!
argazkiak: Ecuador Etxea

“Auzokideek gertuko komertzioan erosketa       egitea da ataka honetatik ateratzeko gakoa”

berbetan
VIcky PortuGALekin

“Ile-apaindegiak 
oinarrizko zerbitzu gisa 

kalifikatzeak zeharo
harritu gintuen”

alarma egoera dekretatu zenean ile-apaindegiak 
oinarrizko zerbitzu gisara kalifikatu zituzten, eta 
erabakiak harrabotsa eragin zuen. 

Zeharo harritu gintuen albisteak, izan ere, 2013an 
oinarrizko zerbitzu izatetik luxuzko sektoreen parte 
izatera igaro ginen, eta ondorioz, %21eko BEZa ja-
saten dugu orain. Alarma egoera ezarri zutenean, 
hasiera batean ile-apaindegiok lanean jarraitu 
genezakeen, baina ezinezkoa zen, bezeroak ezin 
zirelako euren etxeetatik atera. Azkenean, ixtera 
behartu gintuzten; gaitzerdi, horrela dirulaguntzak 
eskatu ahal izan ditugulako gainerakoek lez.

ile-apaindegia itxi bai, baina etxez etxeko zerbitzuak 
egin zitezkeen. 

Bai, baina baldintza askorekin. Soilik mugikorta-
sun arazoak dituzten eta zaurgarriak diren pertso-
nengana joan ahal ginen, hauek gizarte-laguntzai-
le baten onespena behar zuten, osasun arazorik 
ez zutenaren frogagiri bat helarazi behar ziguten 
eta guk segurtasun neurri guztiak bete behar ge-
nituen, noski. 

noiz hasi zineten pandemiaren eragina nabaritzen?

konfinamendua ezarri aurreko astean beheraka-
da handia egon zen erreserbetan. Guk pixkanaka 
osasun neurri berriak hartu genituen, etorriko zena 
prestatzeko. Aste hartan hedabideetan etxean ge-
ratzeko mezuak zabaltzen hasi ziren eta jende na-
gusi askok hitzorduak bertan behera utzi zituzten.

UUSAKONEAN
alarma egoeran hainbat merkatarik zerbitzu 
bereziak eskaini dituzte, gainditutakoan ere 
mantenduko dituzte?
Bai, batez ere etxera eramateko zerbi-
tzua. kasu baterako, jende nagusi ugarik 
hemengo dendetan erosteko ohitura du, 
baina adina dela-eta, askotan ezin dira 
etxetik atera edo ezin dute pisu handirik 
eraman. Etxera eramateko zerbitzua auke-
ra ona da kasu horietan.

gomendioen artean dago txartelaz ordain-
tzea, aldaketa igarri duzue? 
Egia da Gobernua eta instituzioak asko tema-
tu direla txartelaren erabilera sustatzen, se-
guruagoa delako aitzakiarekin. Nik zalantzak 
ditut seguruagoa ote den, baina behintzat 
bankuek txartelarekin kobratzeagatik jartzen 
dizkiguten komisioak kendu zitzaketen. De-
taile polita izango litzateke, Europako beste 
tokietan egin dute. uste dut gehiago fiska-
lizatzeko eta kontrolatzeko neurri bat dela 
eta dirua orain ezagutzen dugun moduan 
desagertzeko bidean dagoela.

Zer segurtasun neurri hartu behar dute za-
baltzen hasi diren saltokiek? 
Sektore bakoitzak bere protokolo zehatza 
du, baina neurri orokorrak hauek dira: as-
kotan aurretiazko zita derrigorrezkoa da, 
bezeroak maskara eta eskularruekin sartu 
behar dira dendetara eta ukitzen den guztia 
desinfektatu behar da. 

eta arropa-dendetan?
Bezeroak probatzen duen arropa ez badu 
erosten, dendariak desinfektatu behar du. 
Batzuek ozono makinarekin egiten dute, 
ez dutenek 48 orduz isolatuta utzi behar 
dituzte jantzi horiek. Material hori guztia 
erostea inbertsio handia da. 

Zure ile-apaindegian nolako neurriak hartu 
dituzue?
Bezero guztiek aurretiazko zita eskatu be-
har dute. Lokalean bezero bakarra egon 
daiteke langileko. Bi  metroko distantzia 

laster beherapenak hasiko dira eta jende pilake-
tak saiheste aldera, ohiko dendetan ezingo dira 
egin. online eskaintzak bai, ordea. 
Zaila da jakitea zer eragin izango duen den-
da txikiengan. Gehienak egoera berrira hala-
beharrez moldatu behar izan dira. Nik uste 
dut saltoki txiki baten bezero direnek, online 
bada ere, bertan erosten jarraituko dutela.

mantendu behar da langileen artean, bai-
na momentuz ni bakarrik ari naiz lanean, 
hortaz, ez daukagu arazorik. Altzari asko 
kendu ditugu espazio zabalagoa izateko. 
Bezeroei maskara eta ahalik eta jantzi 
gutxien ekartzeko esaten diegu. Izan ere, 
barrura sartzen direnean poltsa batean 
gordetzen dugu euren arropa, gainerako 
elementuak ez kutsatzeko. Eskularruak 
eramatea ez da derrigorrezkoa, sartzen 
direnean gela eta eskularruak ematen 
dizkiegulako. Batak ere ematen dizkiegu 
sartzerakoan. Hauek pertsona bakarrak 
erabiltzen ditu, eta eguna amaitzean de-
nak tindategi batera eramaten ditugu 60 
gradutik gorako urarekin eta oxigeno akti-
boarekin garbitu ditzaten. Lokala egunean 
bitan garbitzen dugu goitik behera eta 
bezeroa joaten denean erabili den gune 
hori desinfektatu behar dugu. Momentuz 
komunak itxi behar izan ditugu.

neurriek gastu berriak ere ekarriko dituzte.
Erabili eta botatzeko material asko erosi 
behar dugu, egunero tindategira eraman 
behar ditugu jantziak eta zerbitzua asko 
garestitu zaigu. Baina, momentuz guk be-
zeroentzako prezioak mantendu ditugu.

itxaron zerrenda luzea dago?
Pandemia baino lehen bost langile ginen 
txandaka lanean. oraingoz ni bakarrik 
nago lanean eta orain lasai nago. Deneta-
rik dago: batzuk etortzeko beldur dira, na-
gusiak bereziki, eta beste batzuek bai ala 
bai etorri behar dute lanera joateko. Le-
henengo astean jende askok deitu zuen, 
baina orain asko baretu dira deiak.

Jendea ohitu da neurri berrietara?
orokorrean bai. Momentuz, jarritako neu-
rriei eutsiko diegu. Ez dakit gehiegizkoak 
diren ala ez duten ezertarako balio, bai-
na gu saiatuko gara. Jendeak ulertu du 
egoera eta jarraitu egiten ditu. Nik uste dut 
osasun neurri batzuk luzaro mantenduko 
direla eta ohitura hartzea ondo dagoela.

“Zalantzak 
ditut segurua-
goa ote den, 
baina behin-
tzat bankuek 
txartelarekin 
kobratzeagatik 
jartzen dizkigu-
ten komisioak 
kendu zitzake-
ten”

tartean
txema Luzuriagaren bilduma

Ospatu gabe geratu dira Bilboko auzoetako 
hainbat jai eta asko atzeratu, moldatu edo 
bertan behera geratuko direla aurreikusi 
daiteke. Auzotarrokek, Bilboko Auzoetako 
Jai Batzordeen koordinakundeak, jakitera 
eman du maiatzeko eta ekaineko auzoetako 
jaiak bertan behera geratuko direla. Jai ba-
tzordeek “arduraz jokatu” eta prestaketa 
lan guztiak alboratzeko erabakia hartu dute. 
Udalaren “erantzun eta azalpen falta” salatu 
dituzte, harremanetan jartzen saiatu diren 
arren erantzunik jaso ez dutelako. Bilboko 
Aste Nagusia bertan behera uzteko erabakia 
hartzeko Udalaren formek ere haserrea piztu 
dute Bilboko Konpartsetan. Jai Batzorde 
Mistoan jaiak osasun-irizpideak jarraituta 
antolatzeko proposamena egin zuten. “Zo-
ritxarrez politikariek eta instituzio ardura-
dunek erabakiak modu bertikalean hartzea 
nahiago izan dute, betidanik lanean gabiltzan 
eragileak kontsultatu eta informatu gabe”, 
kexatu dira ohar bidez.

baraualdian dira 
hainbat deustuar 
Patxi ruizekin
elkartasunean

bilboko eta auzoetako 
jaiak bertan behera

taberna baten 
aurkako borroka 
abiatu dute
deustuko Madariaga kaleko taberna 
bateko langile baten bidegabeko ka-
leratzea salatzeko borroka abiarazi du 
Bilboko Langile Autodefentsa Sareak. 
Maiatzaren 16an jakinarazi zuten ta-
bernaren jabeari euren eskakizunen 
zerrenda jasotzen duen gutuna helarazi 
ziotela. Sareak azaldutakoaren arabera, 
kaleratzea saltokien itxiera dekretatu 
baino lehen gertatu zen, “langilearen 
prestakuntza falta argudiatuta, ordu-
rako lan-txandak esleituta zituen arren”. 
Jabeak sarearen eta langilearen eska-
kizunak bete ezean kanpaina publiko 
bat abiarazteko asmoa adierazi dute, 
euren “helburuak lortu arte”. Izan ere, 
“Covid-19 birusaren hedapenak marka-
turiko testuinguruan, sakondu egin da 
lehenago ere bizi genuen krisia, eta 
langile klasea ari da, beti bezala, haren 
ondorioak pairatzen”, azaldu dute.

PresoaklanGile Borroka Jaiak

Deustuko eskoletako ikasleak ez dira maiatzean itzuli
EAEko Ikastetxeak maiatzean irekitzeko erabakia hartu zuen Eusko Jaurlaritzak, dBH4ko, Batxilergoko eta Lanbide-
Heziketako ikasleentzako. Erabakiak harrabotsa eragin zuen berehala eta hezkuntza komunitatea aurka agertu zen. 
Ibarrekolanda BHIko Zuzendaritza Taldeak oharra kaleratu zuen lehen erabakia jakitera eman eta berehala, egungo 
baldintzetan bueltatzeari uko eginez. Azkenean, irekiera borondatezkoa izango da eta zentro bakoitzak erabaki beharko 
du noiz eta nola egin. Ibarrekolandan batxilergo modalitate eta ikasle andana dituzte, eta hasierako unetik baztertu 
zuten itzulera. Ez ordea Botikazar institutuan. Ekainean errefortzuzko klaseak emateko eta ohiko zein ezohiko azterketa 
presentzialak egiteko itzuliko dira. Nolanahi ere, eskola guztiak haserre agertu dira erabakia zabaltzeko moduagatik. 
Izan ere, informazioa komunikabideen bidez jaso dute. ELAk grebara deitu ditu hezkuntza langileak eta hainbat ikasle 
taldek eskolara bueltatzea errefusatua dute. 

Kartzelazainen mehatxuak salatzeko 
gose eta egarri greba hasi zuen Patxi 
Ruiz preso politikoak Murtzia II espe-
txean. Bertako presoek hainbat protes-
ta egin zituzten Covid-19aren krisia 
argudiatuta egin dizkieten eskubide 
murrizketen aurka eta horietako ba-
tean parte hartu ostean espetxeko 
zuzendari, funtzionario eta segurtasun 
arduradunek gogor mehatxatu zutela 
salatu du Ruizek. Medikuaren irainak 
ere salatu ditu. Hainbat deustuar ba-
raualdian dira Iruñeko presoari babesa 
adierazteko. deustuko Armada Gorriko 
kideek 24 orduko txandakako baraual-
dia hasi zuten maiatzaren 15ean. 
Itziar Moreno San Inazioko presoa 
maiatzaren 19tik ari da Renneseko 
kartzelan janari erretiluari uko eginez, 
Saioa Sanchezekin egunero txandaka.

irudiak berbetan
txema Luzuriagaren bilduma

eraikuntza eraitsiak

urtea: 1982

San Antonio etxea

txema Luzuriaga

Iragan hilabetean Maria Luisa etxea ikusi genuen Madariaga etorbidean. oraingoan Botika Zaharrean 
zegoen San Antonio txaleta ikus dezakegu, familia-etxebizitza eraikin hauen ugaltzearen seinale. Zalantzan 
utziko dut San Antonio Eskolarekin harremanik izan zuen zuen, gerora Nautika egon zen orubean zegoena. 

Alejandro Santamariak lagatako argazkia.

Ez dakit igogailu berriak erabiliko ditudan, baina mesede egingo die auzoko adinekoei eta aulkian dabiltza-
nei.
-
Ane Sarriko

Zer da zuretzako 

normaltasun berria?

Araitz
San Inazio

Gorakada berrien beldurra, 
ezjakintasuna eta informazio 
partziala izango dira egune-
rokotasun berria eta denak 
funtzionatuko du osasun Sai-
lak publikatzen dituen datuen 
arabera. Espero dut gutxi ba-
tzuen interesak ez daitezen jarri 
benetan garrantzitsua denaren 
gainetik: osasuna.

Ariane
San Inazio - Arangoiti

Ez gara normaltasunera itzu-
liko horretarako sendabide 
bat asmatu arte, ordura arte 
kutsatuta egongo gara. Beraz, 
maskarak, segurtasun-tarteak 
eta gaixoberritzeak eguneroko 
ogia izango dira.

uxue
Deustu

Normaltasun zaharraren bir-
moldaketa hutsa. Lehen kol-
pean, ezberdina; erroan, kon-
traesan berdinek sustengatua. 
kontrol soziala bermatzeko 
zirrikitu berriak aurkituko ditu 
eta dagoeneko aurkitu ditu ka-
pitalak.

Nagore
San Inazio

Betiko normaltasuna izango 
da, eta hori da arazoa... Horre-
gatik, bizitza eta natura erdigu-
nean jartzeko lan egin beharko 
dugu.

Iñigo
San Inazio 

Beldurra eta kontrola lagu-
nak egin dira.

Jon
San Inazio

Politika errepresiboak sus-
tatzeko eta poliziaren pre-
sioa handitzeko egoera 
hoberena izango da. Birus 
honen beldurra sustatzen, 
gure egoera orokorra txa-
rrera eramaten dute herria-
ren onarpenarekin.

barkua bete berba
barkua bete berba

barkua berba berba
“

>> IrItZIa

““

 

Krisi eta astinaldi traumatikoetatik sis-
tema sozialak lehengo joera eta egiturak 
baliaturik berregiten dira. Erresilientzia 
deitu zaio horri, material batzuek al-
daketa gogor baten ondotik lehengo-
ratzeko duten gaitasuna. Sistema eta 
bizitza sozialak lehengora itzultzen dira 
euren estrukturen eta joeren arabera; 
berrikuntzak horiek kale egiten dute-
nean agertzen omen dira. 

Zertara ari ginen jotzen, bada? Per-
tsonak gero eta banakatuago bizi 
izatera, harremanak hautatze eta 
merkantilizatzera, harreman komuni-
tarioak zatikatzera, auto-esplotaziora, 
e.a. Oro har gure bizimoduak uberi-
zatzen ari ziren eta horren kontrako 

erresistentziek eta berrikuntzek ez di-
tuzte joerok moteldu. Lortuko al dute 
orain, pandemiaren ondorio kritikoen 
eraginpean? Ez, gure bizimoduetan 
berariaz erreakzio berritzaileak anto-
latu ezean. Aukerak hor egonagatik 
ere oso zaila dirudi, zailago kontuan 
hartuta  krisi larriago baten barnean 
bizi garela, klima aldaketa eta kapita-
lismoaren krisi sistemiko etengabean.

Askok diote beldurra eta mesfidantza-
ren mende biziko garela eta immuni-
tate obsesioak soziofobiko eta xenofo-
bikoago egingo gaituela: beste edonor 
etsai kutsakorra bihurtuko zaigula. 
Hau ez da guztiz berria historia so-
zialean, alderantziz, historia soziala 

segurtasun eta ziurtasun inguruneak 
sortzearen historia da neurri handi 
batean. Ingurune horietan auzokoa 
etsaia ez delako konfiantzan bizi ahal 
gara. Konfiantza sozial hori askotan 
klase sozial batzuen pribilegioa izan 
da eta da, baina orokorrean harreman 
eta bizimodu osasungarrien gakoa da. 

Konfiantza inguruneari izen berri bat 
asmatu diote filosofo batzuek, ko-
immunismoa. Asko entzungo dugula 
hitza. Izan, komunismo izen zaharra-
ren bertsio light eta fitness bat ez da. 
Bizitza sozialari begira ere, aurrean 
ditugun erronketan nagusia ko-immu-
nismorako sare komun, ireki eta ber-
dintzaileak jostea da.

nola alDatuko Du coViD-19aren krisiak 
gure biZitZa soZiala? 
testua: Eduardo Apodaka, Soziologoa

etxebizitzaren defentsarako sindikatua sortu 
berri duzue. koronabirusak eragindako egoerari 
erantzuteko tresna da edo luzaroan mantentzeko 
asmoa duzue?
taldea osatzen dugunok urri aldera hasi ginen 
elkartzen, etxebizitzaren arazoari erantzun 
kolektibo bat emateko. Gure gutxieneko helburua 
espekulatzaileak markatzea eta gure ahalbideen 
neurriko alokairu sozialak aldarrikatzea zen, 
auzoan lasai bizitzen jarraitu ahal izateko. 
Pandemiaren inpaktu sozialak lehendik gogorra 
zen etxebizitzaren arazoa larriagotu du, jendea 
alokairua edo hipoteka ordaintzeko diru sarrera 
gabe geratu delako. San Inazion, Deustun, 
Arangoitin eta Erriberan konfinamenduaren 
ondorioei erantzuteko taldeak sortu ziren, eta 
orduan erabaki genuen auzoan etxebizitza 
defendatzeko taldea martxan jartzea. Espero dugu 
Bilbon antzerako dinamikak sortzea, auzoetatik, 

auzoentzako eta hiria bera eraldatzera begira.

nola  antolatzen  da  erantzun  kolektiboa  etxetik  
atera gabe? borrokarako tresna berriak sortu 
behar dira?
telefonoz, e-mail bidez eta bideo deiak egiteko 
tresna bitartez antolatu gara. kalean kartelak jarri 
ditugu eta sare sozialak erabili ditugu gure berri 
emateko. teknologia konfinamenduan zehar 
antolatzeko baliagarria izan da, baina harremanak 
ahalik eta zuzenena izateko beste tresna bat 
baino ez dela uste dugu. Barrera digitala kontuan 
hartu behar da, eta laguntza eta baliabideak 
jarri beharko genituzke guztiok ondo erabili ahal 
izateko. Horregatik ahoz ahoko zabalpena oso 
garrantzitsua da, larri dauden pertsonek jakin 
dezaten ez daudela bakarrik, haien inguruan 
egoera berdinean dagoen jende asko dagoela 
eta erantzuna emateko antolatzen ari garela. 

alogerekoak
San Inazio eta Deustuko etxebizitzaren defentsarako elkar babes taldea da 

Alogerekoak. Alarma-egoera dekretatzearekin batera hasi ziren publikoki jarduten, 
baina hilabeteak daramatzate lanean. PREST! aldizkarian elkarizketa egin diegu 

euren berri hobeto jakiteko.

>> etXeBIZItZa

kontaktua: etxebizitzad1@gmail.com / @alogerekoak 

- barkua bete berba
barkua bete berba
barkua bete berba

alokairu greba deitu dute hainbat etxebizitza 
sindikatuk, hemen ere egin beharko litzatekela uste 
duzue?
Bai, baina oraindik ez dugu mobilizaziorako indar 
handirik, hasten ari garelako. Madril eta Bartzelonako 
etxebizitza taldeak 2008ko krisialditik daude 
antolatuta eta prestatuago daude greba kanpaina 
bat abiarazteko. Hala ere, alokairu greba babesten 
dugu hainbat arrazoirengatik. Alde batetik, erantzun 
eta exijentzia kolektiboak proposatzen dituelako, 
eta bestetik, gobernuen kontziliazio neurriei kritika 
zorrotza egiten diolako. Alokairua ordaintzeko 
laguntzak jabeak babesteko baino ez dira, hauek 
prezio neurrigabeak ezartzen jarraitu dezaten, 
maizterren zorpetzearen eta sakrifizioaren lepotik.

norbaitek zuengana jotzen duenean, zer nolako 
tresnak proposatzen dizkiozue?
Astean behin egiten dugu asanblada eta heldutako 
kasuen aholkularitza kolektiboa egiten dugu 
bertan. kasu bakoitza bakarra dela uste dugu, 
eta besteontzako erreferentzia eta ikasteko 
aukera dela. Denbora, ezagutza, esperientzia, 
informazioa, materiala, trebetasunak… komunean 
jartzen ditugu. Aholkularitza kolektiboa eta 
auzokideen mobilizazioa indarrak batzeko eta 
espekulatzaileen aurka egiteko gakoak dira. 

Jende asko jarri da zuekin harremanetan? 
Bai, egunero jende ugarik deitzen du. Asko premia 
larrian daude eta beldur dira etxetik kaleratuak iza-
teko edo ez ordaintzeagatik aurrekari penalak izate-
ko. Etxegabetzeak urriaren 2ra arte legez debekatu-
ta badaude ere, badakigu gure auzoetan ugazaba 
asko maizterrak mehatxatzen eta hertsatzen ari di-
rela etxea uzteko. kontratu idatzirik ez dagoenean 
eta azpierrentamenduetan asko gertatzen da. 

Zein da Deustu eta san inazioko egoera etxebizitzari 
dagokionean? 
Etxebizitzaren arazoa aspaldi da jasangaitza Bilbon, 
espekulazioaren, gentrifikazioaren eta turistifika-
zioaren ondorioz. Alokairuen prezioak neurriga-
beak dira, auzokide gehienon baliabideak aintzat 
hartuta kontratuetako baldintzak gehiegizkoak dira 
eta instituzioen laguntzak ez dira inoiz nahikoak, 
areago, askotan eragozpen ere badira, jabe askok 
ez baitiote etxerik alokatu nahi diru-sarrerak ber-

matzeko errenta jasotzen dutenei. Gainera, gure 
barrutian unibertsitate campus ugari gertu izateak 
espekulazioa areagotu egiten du, ikasleentzako 
gelak alokatzeko erraztasuna dela-eta. Airbnb-
ak ere nabarmen ugaritu dira azken urteotan.

orain higiezinen agentziek etxebizitzen jabeak 
prezioak igotzera animatzen dituzte, horrela diru 
gehiago irabazteko. tecnocasa eta Look & Find 
agentziak Deustu eta San Inazioko atarietan pu-
blizitatea banatzen aritu dira, jabeak alokairua 
igotzea animatzeko. Idealista webgunearen ara-
bera Deustuko etxebizitzetan metro karratuak 
batez beste 12 euro balio du. kaleratzerik Ez! 
plataformak otsailean argitu zigunaren arabera, 
Bizkaian hilean 200 kaleratze inguru egiten dira.

Zer deritzozue etxebizitza ordaintzeko dirulagun-
tzei buruz?
Jabetza babesten duten eta maizterren zorpe-
tzea eragiten duten neurriak baino ez dira. Ez 
dira alokairuen eta hipoteken ordainketak geldia-
razi, atzeratu baizik, eta ez da prezioak jaisteko 
neurririk hartu. Alarma egoerak iraun bitartean 
ezingo da etxegabetzerik egin eta jabeek ezin-
go dituzte errentariak salatu ez ordaintzeagatik.

Espainiako gobernuak onartutako 11/2020 
errege lege-dekretuak Autonomia Erkidegoei 
eman zien alokairua ordaintzeko laguntzen 
erabaki ahalmena. Hilean 900 euro inguruko 
laguntzak aipatu ziren, baina Eusko Jaurlarit-
zak hilean 250 euro baino ez dizkie emango, 6 
hilabetez, covid-19aren ondorioz zaurgarrita-
sun egoeran daudela frogatzen duten familiei.

Laguntza hauek berandu heldu dira autonomoei 
eta enpresei emandakoekin alderatuta, eta oso 
eskasak dira, kontuan hartuta San Inazio eta 
Deustun alokairua 700-800 euro artean dagoela. 

Laburbilduz, laguntzak eskasak dira, beran-
du datoz eta jabetza bakarrik babesten dute. 
ugazabak erreskatatzeko bakarrik balio dute, 
maizterren bitartez. Hauen arteko kontzilia-
zioaren ideia zabaldu nahi dute, Estatuak lagun-
dutakoa, eta horrela arazoaren erroa ezkutatu 
eta auzokideak desmobilizatzea bilatzen dute.

bao asiatikoa otarrainXkarekin

PintXoDroMoa
>>sukaLdarItZa

Zailtasun maila: Ertaina

egiteko denbora: Arratsalde bat

Prezioa: Arratsalde bat

Zelan egin?

Lehenik eta behin, bao ogia egiteko ura legamiarekin nahastuko dugu. Behin na-
hastuta, azukrea eta olioa gehituko dizkiogu. Nahasi azukrea disolbatu arte. on-
doren, ordu erdiz jalkitzen utziko dugu.

Jarraitzeko, irinarekin nahasi gutxika-gutxika ore homogeneo bat lortu arte. Behin 
orea eginda dagoela 10 minutuz orea landu beharko dugu eta ondoren ordu betez 
jalkitzen utzi.

ostean, beste 10 minutuz landuko dugu, bi zatitan banatu eta ogi formako bi zati 
luzanga egin. Zati bakoitza beste 8 zatitan banatu eta bakoitzari bao forma eman-
go diogu, obalatua.

olio apur bat bao ogian igurtzi eta ondoren tolestu. ogitxoak ordu erdiz jalkitzen 
utzi. ogiarekin amaitzeko, 10 minutu lurrunetan egosiko dugu, tapa zabaldu gabe.

Beste alde batetik, otarrainxkak zuritu eta berakatzarekin eta limoiarekin frijitu. 
Amaitzeko, kipula juliana eran moztu eta urazarekin batera bao ogian sartuko 
ditugu. 

Badago prest! Pintxo gehiagoz gozatzeko jarraitu @goikochef Instagram kontua.

osagaiak
500 g gari irin
5,5g Legamia
40g azukre zuri
Gatza
240ml ur epel
30ml olio begetal
6 otarrainxka
2 baratxuri
Uraza
Kipula
Limoia
Gurina

Ibai Goikoetxea @goikochef 



PintXoDroMoa Konfinamendu garaia ezin aproposagoa da sukaldari sena atera eta gure trebeziez 
gozatzeko. Horregatik, PREST! aldizkarian etxean erraz egiteko pintxoak 
proposatzen dizkizuegu. Piztu suak, jantzi amantala eta hasi praktikatzen, 

berrogeialdia amaitutakoan zure ingurukoak harritzeko!

Bidali zure errezeta goxoenak bilbokoaldizkariak@gmail.com helbidera. On egin!

barkua bete berba
barkua bete berba
barkua bete berba

osagaiak
500 g gari irin
5,5g Legamia
40g azukre zuri
Gatza
240ml ur epel
30ml olio begetal
6 otarrainxka
2 baratxuri
Uraza
Kipula
Limoia
Gurina

Zelan egin?

ogi xerra bat moztu, izokin ketu bi geruza ipini gainean, boilur olio apur bat gehitu, eta piper 
hauts min pittin bat bota. Eta kito!

osagaiak
Ogia
Izokin ketua
Boilur olioa
Piper hauts mina

oskorri

Zailtasun maila: Erraza

egiteko denbora: 2 minutu

berezitasuna: oso azkar egitekoa eta 
goxoa. Boilur olioa oso ondo dagokio 
izokinari eta piper hautsak indartu 
egiten du bien arteko nahasketa.

kultur
txotx

Gaur egungo hitzen peskizan diharduela diosku Jose Luis Otamendik, gaur egun 
behar ditugun eleak zein diren ez dakiela. Eta hitzez eskas ibiltzeko ez da makala 
Disoluzio Agiriak eleberrian egiten digun eskaintza. 

Genesiaren kontrakarrean ‘Jainkorik gabeko zazpi eguneko disoluzioa’ proposatzen 
digu, 7 ataletan 39 olerki liburu-perla honetantxe barnebilduz. Irakurleak erritmo 
luzeagoko poesia molde berri batean aurkituko du poeta, amore eman gabe bere 
baitako geografian barrena tematsu. 

disoluzioa, beraz. deseraiketa. Nitasunetik idatzita, gu-a xedetzat harturik, poeta 
den tankerakoa agertzen zaigu, zorrotz, eskuzabal. Adina bere bidea jorratzen ari 
dela jakitun, gorputza du bere jardunaren abiapuntu, politikarako ardatza; zaurgarri, 
ahul, azaltzeko ahalke izan gabe. Era berean, galeraren maluraz mintzo zaigu, herri 
gisa pairatutakoaz, etxeko kuttunen zaintza, geroko doluaz, bere-berezkoa duen doto-
reziaz poesiari emana. Olerki batzuei domaia badarie ere, inork ez dezala lerro arteko 
ezein derrotaren aztarnarik txerkatu. Umorea, ironia fina badira liburuan isuriak. Ca-
talunya, Galiza bihotzean. Kapitalari egurre, marxismoa lagun. 

Poema ederrak, nork bere gustukoak... Zorionaren kontra; Aldaketak datoz mundura; 
Lekuak hustu; Murmurioen jauregia; Txatalak Mary Wollstonescraft Shelleyrentzat; 
Maiatza Seamus Heaneyrekin... 

disoluzioa. Beste aukera baterako sormena jalgiz. Bibelarran letz... ‘kausa eder bat 
berriro biluz eta gazte’. Galdera-markarik gabeko Otamendiren goi-mailako poesia. 

Literatura eta musika fresko-freskoa gure aholkularien kupelekoa

dIsoLuZIo aGIrIak

GoaZen Borrokara!

Gose eta egarri greban
Patxi Ruiz presoa
kartzelan jaso baitu
kontrako erasoa
ta besteontzat ere
ez da une goxoa
Jon eta Juankarrekin
dago deustu osoa

kultur
txotx
Literatura eta musika fresko-freskoa gure aholkularien kupelekoa

Doinua: Haizeak bidali du

MaDDi sarrionanDia-ibarra 
olaZiregi

Elorri bertso-eskolako kidea

Jon Mirena san PeDro 
Irakurle irregularra

Isolatuta daude
kilometrotara
senide eta lagunak
ezin joan hara
ea Prest heltzen zaien
espetxeetara
aupa zuek animo
goazen borrokara!

dIsoLuZIo aGIrIak

GoaZen Borrokara! Doinua: Haizeak bidali du

Zure pIntXo 
onenak GurekIn 

konpartItZeko

Aitortu zure sekretuAk hemen




